ხარაგაულის მუნიციპალიტეტის საკრებულოს 2018  წლის   24 დეკემბრის  სხდომის

                                                                              ოქმი N18
დაბა ხარაგაული                                                                                 2018    წლის   24 დეკემბერი
9 აპრილის . #15                                                                                
სხდომას თავმჯდომარეობდა საკრებულოს თავმჯდომარე - მანანა ბარბაქაძე,
სხდომას ესწრებოდნენ საკრებულოს წევრები : პაატა გოგოლაძე,  დავით კიკნაძე,  გივი თხელიძე, მალხაზ ფხალაძე,  აკაკი ლურსმანაშვილი,  ვარლამ ჭიპაშვილი, ოთარ ლურსმანაშვილი,  მარინე ხვედელიძე, იამზე პაქსაშვილი,  რუსუდან გიორგაძე, ლენა აბაშიძე, დოდო ხაჩიძე, შალვა ლურსმანაშვილი, ირაკლი ფერაძე,  პავლე კიკალიშვილი, იულონ კოპაძე, ვლადიმერ ტალახაძე, ნიკოლოზ მაღრაძე, იუზა კელენჯერიძე, გივი ხიჯაკაძე, ბესიკ ტალახაძე,  ზურაბ ხაჩიძე, თეიმურაზ ფცქიალაძე,  აკაკი მაჭავარიანი, ინგა მაღრაძე, ქეთევან ზუმბაძე, მიხეილ ჭიპაშვილი სულ საკრებულოს  28  წევრი.
სხდომას ესწრებოდნენ:

მერიის წარმომადგენლები:
ნიკოლოზ თოფურიძე მუნიციპალიტეტის მერი,

არჩილ მაღრაძე-  მუნიციპალიტეტის მერის პირველი მოადგილე,

ვლადიმერ გელაშვილი  - ხარაგაულის მუნიციპალიტეტის მერიის საფინანსო - საბიუჯეტო სამსახურის  უფროსი,

თემურ თაბუკაშვილი - ხარაგაულის მუნიციპალიტეტის მერიის ინფრასტრუქტურისა და კეთილმოწყობის  სამსახურის  უფროსი,

საკრებულოს აპარატის წარმომადგენლები:

ლენა კალანდაძე– საკრებულოს აპარატის უფროსი,
ზაალ ორბელაძე -საკრებულოს აპარატის იურისტი.
საინფორმაციო საშუალებათა წარმომადგენლები:
 თამარ მაღრაძე – ა.ა.ი.პ ,,მოქალაქეთა ჩართულობისა და ინფორმირების ცენტრის“ ჟურნალისტი, 
მანანა ბაბლიძე - მუნიციპალიტეტის მერიის ადმინისტრაციული სამსახურის საზოგადოებასთან ურთიერთობის განყოფილების თანამშრომელი,
თამთა გოგოლაძე - გაზეთ „ ჩემი იმერეთის“ ჟურნალისტი
სოფელ ფარცხნალის ადმინისტრაციული ერთეულის მცხოვრებნი 15 კაცი.
მოისმინეს საკრებულოს თავმჯდომარის მ. ბარბაქაძის ინფორმაცია, რომელმაც საკრებულოს წევრებს წარუდგინა დღის წესრიგი და კენჭის ყრაზე დადგა  დღის წესრიგის დამტკიცების საკითხი. 
კენჭის ყრაში მონაწილეობას იღებდა საკრებულოს 28  წევრი
მომხრე-28
წინააღმდეგი-0
დღის წესრიგი მიღებული იქნა ( თან ერთვის).
                                                          დღის    წესრიგი
1. ხარაგაულის მუნიციპალიტეტის საკრებულოს 2017  წლის 19 დეკემბრის #42 დადგენილებაში ,,ხარაგაულის მუნიციპალიტეტის თვითმმართველი ერთეულის 2018  წლის ბიუჯეტის  დამტკიცების  შესახებ“ ცვლილების შეტანის თაობაზე                 მომხს: ვლადიმერ გელაშვილი
2. რეგიონული განვითარების ფონდიდან 2019 წელს დასაფინანსებელი ინფრასტრუქტურული პროექტების მოწონების შესახებ
                                                                                                                მომხს: თემურ თაბუკაშვილი

მოისმინეს: ხარაგაულის მუნიციპალიტეტის მერიის საფინანსო - საბიუჯეტო  სამსახურის უფროსი ვლადიმერ გელაშვილის ინფორმაცია საკითხზე - ხარაგაულის მუნიციპალიტეტის საკრებულოს 2017  წლის 19 დეკემბრის #42 დადგენილებაში ,,ხარაგაულის მუნიციპალიტეტის თვითმმართველი ერთეულის 2018  წლის ბიუჯეტის  დამტკიცების  შესახებ“ ცვლილების შეტანის თაობაზე  (თან ერთვის).
მომხსენებელმა საკრებულოს წევრებს გააცნო 2018 წლის ბიუჯეტში შესატანი ცვლილებები
აზრი გამოთქვეს: 
ვ,ჭიპაშვილმა,  აღნიშნა, რომ  400 000 ლარის ფარგლებში პროექტებიც არ მოსულა, არასოდეს არ ყოფილა რეგულაციებზე შენიშვნები შესყიდვების კუთხით მე მაინტერესებს მიზეზი იყო ობიექტური თუ სუბიექტური. ვფიქრობ, რომ სუბიექტურად არავის არ უნდა თანხა არ გაიხარჯოს, თქვენ ამბობთ, რომ ერთპირთან  მოლაპარაკების გზის გარდა სხვა გზა რა უნდა არსებობდეს.
თ. თაბუკაშვილმა უპასუხა, რომ  400 000 ლარის პროექტი ყველა მოსულია, მერის ბრალეულობა  იქნებოდა მაშინ თანხა ჩამოვიდა და ტენდერი არ გამოგვეცხადებინა, ტენდერი, გამოვაცხადეთ მოიგო კომპანია „საპოვნელამ“ მანვე მოიგო სხვა ტენდერი სხვა მუნიციპალიტეტში  ვეღარ შეასრულა ვალდებულება და შეუწყვიტეთ ხელშეკრულება მაგრამ ამავე კომპანიამ მოიგო ლაშის პროექტი. არის რიგი პრობლემებისა, რომელსაც ჩვენ ვერ ვასწორებთ.
ნ. თოფურიძემ  მუნიციპალიტეტის მერმა აღნიშნა, რომ  ჩემი კოლეგები ყოველ შეხვედრაზე ვაყენებთ საკითხს შესყიდვების რეგულირების შეცვლაზე, ჩვენც გვაწუხებს აღნიშნული პრობლემა. 

დ. კიკნაძემ აღნიშნა, რომ სოფელ საღანძილის ადმინისტრაციულ ერთეულში  ხიდ - ბოგირებია  დაზიანებული სტიქიის გამო, 2018 წელს ინფრასტრუქტურული პროექტების დიდი ნაწილი არ დასრულებულა, 2019 წლის 
პროექტები რომ შესრულდება ამის გარანტიას იძლევით?
ნ. თოფურიძემ უპასუხა, რომ ამის გარანტი მე ვერ ვიქნები ყველაფერი შეიძლება მოხდეს, წინასწარ მე ვერაფერს ვერ ვიტყვი, პირველი ტრანში, რომელსაც მივიღებთ იქნება 3 მლნ, მეორე ტრანში დამოკიდებული იქნება იმაზე, როგორ შევასრულებთ, პირველს ხოლო მესამე კი როგორ შევასრულებთ პირველ და მეორე პერიოდს ამიტომ მე პასუხისმგებლობას ვერ ავიღებ წინასწარ და ნურც თქვენ ნუ აიღებთ პასუხისმგებლობას, ხარაგაულში 50 ხიდ - ბოგირი შენდება, ყველაფერს აქვს თავისი ვადები, სამწუხაროდ არაკეთილსინდისიერი მეწარმე როცა შემოდის ვერაფერს ვერ ვახერხებთ, დღეს როდის დაიწყება ესა თუ ის პროექტი ჩემგან ვერ მოისმენთ, ეს დამოკიდებულია იმაზე, როდის გამოიყოფა თანხა და გამოცხადდება ტენდერი.
თ. ფცქიალაძემ დასვა შეკითხვა თუ რამდენ ლარს შეადგენს ინდმეწარმეთა ჯარიმებიდან შემოსული თანხა,
თ. თაბუკაშვილმა უპასუხა დაახლოებით 35 000 ლარს.
ი. პაქსაშვილმა დასვა შეკითხვა ანგარის ხიდთან დაკავშირებით

თ. თაბუკაშვილმა უპასუხ, რომ ამ ეტაპზე მოხდება დაზიანებული გზის შეკეთება რათა შევიდეს ტექნიკა და ამის შემდეგ დაიწყება  ხიდის შეკეთება.
სხდომის თავმჯდომარემ საკრებულოს წევრებს გააცნო  აღნიშნულ საკითხზე    დადგენილების პროექტი   და კენჭისყრაზე დააყენა  საკითხი.

კენჭის ყრაში მონაწილეობას იღებდა საკრებულოს 28 წევრი,

მომხრე 27
წინააღმდეგი 0
თავი შეიკავა 1
საკრებულომ  გადაწყვიტა:  დადგენილება  მიღებული იქნეს (თან ერთვის).
მოისმინეს:ხარაგაულის მუნიციპალიტეტის მერიის ინფრასტრუქტურისა და კეთილმოწყობის  სამსახურის უფროსის თ. თაბუკაშვილის ინფორმაცია საკითხზე - რეგიონული განვითარების ფონდიდან 2019 წელს დასაფინანსებელი ინფრასტრუქტურული პროექტების მოწონების შესახებ (თან ერთვის)
აზრი გამოთქვეს:

მ. ჭიპაშვილმა დასვა სეკითხვა 2019 წელს გაკეთდება თუ არა ეს პროექტები?

ა. მაღრაძემ უპასუხა , რომ ყველა პროექტს აქვს გასავლელი თავისი ეტაპები დღეს ვიწონებთ ან არ ვიწონებთ წარმოდგენილ საპროექტო წინადადებებს, ამის შემდეგ წავა ცენტრალურ ორგანოებში და ვნახოთ როგორ მოხდება დაფინანსება.
მ. ფხალაძემ დასვა შეკითხვა თუ როგორ აპირებდა მერია თანხების გადანაწილებას,

ა. მაღრაძემ უპასუხა, რომ ჩვენ გვაქვს 16 პროექტი გაკეთებული და ის წავა პირველ ეტაპზე.

შ. ლურსმანაშვილმა აღნიშნა, რომ თავს ვიკავებ წარმოდგენილი პროექტების მხარდაჭერაზე, რადგან არ იქნა გათვალისწინებული სოფელ დეისის მოსახლეობის მოთხოვნა გზის შეკეთებასთან დაკავშირებით, 
საკრებულიოს თავმჯდომარე მ. ბარბაქაძე  დაეთანხმა შ. ლურსმანაშვილის ამ პოზიციას და აღნიშნა, რომ კოლექტიური განცხადება რეაგირებისათვის სწორედ საკრებულოდან გადაეგზავნა მერიას მან ასევე აღნიშნა, რომ მდ. ძირულაზე 3 თვეა დაზიანებულია  ხიდი ამ ხიდით ყოველდღიურად სარგებლობს 12 ბავშვი მათ, რომ რამე მოუვიდეს ვინ აგებს პასუხს რა არის ეს თუ არა უპასუხისმგებლობა.
ნ. თოფურიძემ აღნიშნა, რომ 78 სოფელია მუნიციპალიტეტში 2-3 წელიწადში ყველა სოფელი ვერ გაკეთდება, 
ი. მაღრაძემ  შ.ლურსმანაშვილი პოზიცია  გაიზიარა და აღნიშნა, რომ ამ სოფელში ცხოვრობს 4-5 შ.შ.მ. პირი, რომელთათვისაც გზას უდიდესი მნიშვნელობა აქვს.

პ.გოგოლაძემ აღნიშნა, რომ როდესაც ამ პროექტებს ვიწონებთ ჩვენ ვირებთ პასუხუსმგებლობას მის შესრულებაზე, ბევრი გზა დაბაში მოუწესრიგებელია მაგალითად პატარა ხარაგაულში, ცხოვრებაძეების უბანში, თაბუკაშვილდ- ეკანოსიძის ქუჩა, ჯიხველის ხეობა

ა. მაღრაძემ  მერის პირველმა მოადგილემ უპასუხა, რომ დაბის ჩიხებთან დაკავშირებით გაფორმებულია ხელშეკრულებები, მაგრამ გამოდგა არაკეთილსინდისიერი მეწარმე ახლა ვაცხადებთ ტენდერს, კიკნაძის ქუჩაზე, დაიწყო მუშაობა საყრდენი კედლის მშენებლობის ასევე დაიწყო ბუაჩიძის ქუჩაზეც მაგრამ მეწარმემ შეწყვიტა მუშაობა, 2019 წელს ჩვენ მასთან შევწყვეტთ ხელშეკრულებას.

ნ. თოფურიძემ აღნიშნა, რომ სოფლის  პრიორიტეტს წყვეტს სოფლის რწმუნებული და მაჟორიტარი დეპუტატი, მათმა რაც წარმოგვიდგინეს ჩვენ ის გავითვალისწინეთ.  მოლითში ჩაეშვა 1 მლნ. თანხა გზებისათვის გარკვეული მსჯელობის შემდეგ მოსაწონებელ წინადადებებს დაემატა დეისის გზაც.
დ. კიკნაძემ აღნიშნა, რომ ლეღვნის წყალი მოდის თვით დინებით, ვიხდით გადასახადებს, ზოგი არ იხდის, მიუხედავად ამისა ყოველი გაწვიმების დროს წყალი იმღვრევა და გამოსაყენებლად უვარგისია ეს ადამიანები არიან პასუხისგებაში მისაცემი იკრიბება ფული და სად მიდის ან რას ხმარდება კაცმა არ იცის
მ. ჭიპაშვილმა დასვა წინადადება  2019 წელს შევქმნათ ჯგუფი  მერიის წარმომადგენლების, მაჟორიტარი დეპუტატების და მერიის შესაბამისი სამსახურის წარმომადგენლებით და ერთად მუშა პირობებში გადავწყვიტოთ რომელი სოფლისთვის რა უფრო პრიორიტეტულია და გავაკეთოთ ის პროექტი.
ნ. თოფურიძემ აღნიშნა რომ ეს წინადადება მოსწონს და მზად არის თანამშრომლობისათვის.

სხდომის თავმჯდომარემ საკრებულოს წევრებს გააცნო  აღნიშნულ საკითხზე   განკარგულების  პროექტი   და კენჭისყრაზე დააყენა  საკითხი.

კენჭის ყრაში მონაწილეობას იღებდა საკრებულოს 28 წევრი,

მომხრე 27
წინააღმდეგი 0
თავი შეიკავა1
საკრებულომ  გადაწყვიტა:  განკარგულება  მიღებული იქნეს (თან ერთვის).  

საკრებულოს სხდომის დღის წესრიგით გათვალისწინებული საკითხები ამოიწურა და 
სხდომა დახურულად გამოცხადდა.

სხდომის თავმჯდომარე                                              მანანა ბარბაქაძე
